Nafarroako Parlamentuko Mahaiak, 2013ko azaroaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Miren Julia Aranoa Astigarraga andreak aurkeztutako galdera, Plazaolaren geltokia zaharberritzeko Leitzako Udalak aurkeztutako proiektuari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko azaroaren 18an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Miren Aranoa Astigarraga andreak, Legebiltzarreko Erregelamenduan ezarritakoaren babesean, ondoko galdera egin dio Nafarroako Gobernuari, idatziz erantzun dezan:

2010aren amaiera aldean, Nafarroako Gobernuko Kultura, Turismo eta Erakunde Harremanetarako Departamentuko Turismoa eta Merkataritza Antolatu eta Sustatzeko Zerbitzuko zuzendari Fermín Villanueva jaunak iragarri zuen aurrera aterako zela Plazaolako geltokia zaharberritzeko proiektua, Leitzako Udalak Nafarroako Gobernuari aurkeztua, eta 2012an 150.000 euro inbertituko zirela, eta 2013an beste 150.000 euro. Udalaren proiektuan aurreikusten zen turismo bulego bat, ostatu bat eta mendi-bizikleten zentro bat paratzea.

Gauzak horrela, parlamentari honek ondokoa jakin nahi du:

1.- Zertan da proiektua une honetan?

2.- Nafarroako Gobernuak zer asmo du proiektu honi dagokionez?

Iruñean, 2013ko azaroaren 13an

Foru parlamentaria: Miren Aranoa Astigarraga

